
ACORDO ENTRE A COMISION UNITARIA DE NEGOCIACION DO PAS E A XERENCIA
SOBRE A PROVISION TEMPORAL DE POSTOS DE TRABALLO DAS ESCALAS E.
SUBESCALAS DE PERSOAL FUNCIONARIO EN REXIME DE PROMOCION INTERNA

O Real decreto lexislativo 5/2015, do 30 de outubro, polo que se aproba o texto refundido da
Lei do Estatuto Basico do Empregado Publico, asi como a Lei 2/2015, do 29 de abril, do
Emprego Publico de Galicia, recollen o dereito 4 promocion profesional e a carreira
profesional dos empregados publicos e encomendan o desenvolvemento do seu réxime ds

correspondentes Administraciéns Publicas.

En idéntico senso os estatutos da Universidade de Vigo recollen o dereito ao fomento da
promocion interna, de acordo cos méritos e experiencia dos candidatos e ao desenrolo dunha

carreira profesional, e o dereito a acceder 4 promocion profesional.

Malia isto, ningunha das normas estatutarias fan referencia de xeito especifico 4 promocion
profesional de caracter temporal como estadio inicial da carreira de méritos a conseguir para
a participaciéon nos procesos selectivos que consoliden definitivamente a dita promocion,
xogando como Unica posibilidade de valoracion os acadados en categorias distintas as que se
accede, sen que podan entrar en xogo a experiencia profesional adquirida mediante
desempeno de funciéns do mesmo grupo e ou categoria con cardcter provisional, o que

entrana en si mesmo unha contradicion a efectividade de aquel dereito.

Dende esta perspectiva, a anomia, relativa ao caso que nos ocupa deriva nun baleiro normativo
que non outorga soluciéon nin a Administracion, que seria a beneficiada por contar con
aspirantes con dita experiencia e formaciéon na quenda de promocion interna, nin a persoa
interesada na stia promocién como unha faceta da sta carreira profesional, dado que tal
baleiro implica a ausencia de garantias relativas 4 reserva do seu posto de traballo e 4 sta
condicién funcionarial de orixe respecto 4 escala e subescala de procedencia, o que se traduce
na inhibicién concernente ao inicio do itinerario profesional. Neste senso compre lembrar que

algtn sector do emprego publico xa o tenen resolto.

Malia isto, existe un antecedente na Universidade de Vigo no Acordo de 3 de outubro de 2018

polo que se regulou o sistema de provision de postos vacantes mediante nomeamento
provisional do PAS funcionario nun grupo ou subgrupo de titulacién superior, pola que se
establecia que o persoal nomeado provisionalmente cando ocupe, como persoal funcionario
interino, un posto de traballo da Universidade de Vigo que estea adscrito a un corpo ou escala

superior ao de pertenza, sera declarado na situacién de excedencia voluntaria por

nomeamento provisional nun grupo ou subgrupo superior, tendo dereito a reserva do posto

de traballo de orixe do cal sexa titular.

Compre asi mesmo, traer a colacién a facultade recollida no artigo 14 do Convenio Colectivo
para persoal laboral da Universidade de Vigo, inscrito e publicado mediante Resolucion de 11
de xullo de 2007, da Direccién Xeral de Relaciéns Laborais “Funcions de categoria superior.
O Reitor, se estimase a concorrencia de razon técnicas ou organizativas que asi o xustifiquen,
poderd autorizar a realizacion de funcions de categoria superior” e “As normas de xestion de
listas de agarda fixaran os criterios para a provision temporal de postos de categoria distinta ou

superior”.

Pola stia banda, o Acordo sobre seleccion temporal, acceso interno e adscricion provisional do
persoal de administracién e servizos da Universidade de Vigo, publicado por Resolucion de 31
de marzo de 2009, pola que se publica o acordo sobre seleccion temporal, acceso interno e
adscricion provisional do persoal de administracion e servizos da Universidade de Vigo, no que
se recollen as caracteristicas xerais das convocatorias de seleccion temporal, baremos de
seleccion e criterios xerais de xestion das listas de agarda establece como criterio prioritario de

chamamento ao persoal que figure nas listas de acceso interno fronte as de acceso libre.

Tralo proceso de funcionarizacion do persoal laboral suxeito ao Convenio Colectivo de persoal
laboral da Universidade de Vigo, inscrito e publicado mediante resolucién de 11 de xullo de
2007, da Direccion Xeral de Relacions Laborais, determinadas condicions de traballo mudaron
por mor da suxeicion plena ao réxime funcionarial contido no Estatuto Basico do Empregado
Publico, aprobado por Real decreto lexislativo 5/2015, do 30 de outubro e Lei 2/2015, do 29
de abril, do Emprego Publico de Galicia. Xa que logo, de conformidade, co establecido no
Acordo de funcionarizacion “Desde a toma de posesion como persoal funcionario de carreira,
seralle de aplicacion a todos os efectos, a normativa sobre o persoal funcionario aplicable na

Universidade de Vigo”

Na actualidade, perviven as listas de acceso interno en determinadas categorias obxecto do
Acordo de funcionarizacién que estan integradas por persoal fixo doutras categorias entre
outras técnicos especialistas en biblioteca, técnico especialista en tecnoloxias da informacion,

técnico especialista de servizos xerais (conserxeria e deportes), auxiliar administrativo, etc, que

permitian a cobertura de necesidades de persoal temporal con profesionais da Universidade

de Vigo, aportando experiencia, formacién e conecemento do medio.

O contexto das relacion laborais trala funcionarizacion, ainda pendente de remate o segundo

proceso de oferta de integracion, €, xa que logo, tributario dun acordo marco, no que, entre

outras, se aborde a materia da promocion profesional, cos organos lexitimados de
representacion do persoal. Malia isto, durante este periodo transitorio, compre, no marco da
normativa estatutaria e os seus principios basicos, resolver a situaciéon dos profesionais que se
produce por mor da funcionarizacién, de tal xeito que esta situacién non obste ds posibilidades
de promocién e desenvolvemento profesional recollidas na mesma. Compre harmonizar a
situacion producida tralo acordo de funcionarizacion en orde a proceder a cobertura temporal
axeitada dos postos de traballo e facer efectivos os dereitos do persoal a sia promocion
profesional, establecendo as axeitadas garantias en relacion cos postos dos que son titulares
polo vinculo de orixe, para que aquel dereito poda exercerse de forma real e efectiva, tendo
en conta o marco normativo do réxime funcionarial, se ben limitado no tempo por mor dos
principios inspiradores das limitacions ao réxime de interinidade recollidos no artigo 10 do
Real Decreto lexislativo 5/2015, do 30 de outubro polo que se aproba o Texto Refundido do
Estatuto Basico do Empregado Publico, e artigo 23.2 da Lei 2/2015, do 29 de abril, do Emprego
Publico de Galicia.

Tida conta o exposto, a Comisiéon Unitaria Negociadora do PAS, integrada pola Xunta de

Persoal funcionario e o Comité de Empresa de PAS, e a Xerencia

ACORDAN
PRIMEIRO. Obxecto

Constitie obxecto do presente acordo establecer o réxime transitorio de provision de postos
vacantes mediante nomeamento provisional do PAS funcionario nun grupo ou subgrupo de

clasificacion distinto ao da stia pertenza como funcionario de carreira.
SEGUNDO. Ambito de aplicacién

En tanto non se determine o sistema de acceso por promocién interna dende as escalas e
subescalas de orixe, o desempeno temporal de postos de distinta categoria, escala ou subescala

de pertenza que se realice ao abeiro do presente acordo circunscribirase ao

1. Desempeno de postos de traballo dun grupo ou subgrupo inmediatamente superior

2. Desempeno de postos de traballo do mesmo grupo ou subgrupo de clasificacion

TERCEIRO. Requisitos dos aspirantes
Son requisitos para o acceso ao nomeamento de funcionario interino:

1. Posuir a titulacién e demais requisitos esixidos para o acceso a escala e subescala e grupo

a que pertenza o posto de traballo a ocupar provisionalmente.

2. Ter prestado servizos efectivos na condiciéon de persoal funcionario de carreira ou
laboral fixo durante polo menos dous anos na escala e subescala dende a que se accede
sempre que pertenza ao grupo ou subgrupo inmediatamente inferior ou a0 mesmo
grupo ou subgrupo de clasificacién profesional. Ao persoal laboral fixo que se tivese
funcionarizado en virtude dos procesos celebrados ao abeiro do Acordo de
funcionarizacion se lle aplicard o establecido no artigo 13, polo que tomarase como
referencia para o cumprimento da antigiiidade minima na respectiva subescala, os
servizos prestados con tal caracter na categoria laboral de integracion.

3. Non superar a idade de xubilacion forzosa

4. Estar inscrito na listaxe de agarda da escala e subescala correspondente ou participar
no proceso selectivo que se convoque, de conformidade co previsto no Acordo sobre
seleccion temporal, acceso interno e adscricion provisional do persoal de
administracion e servizos da Universidade de Vigo, do 23 de marzo de 2009.

5. Estar en situacion de activo ou asimilada, no intre do chamamento.

Malia o previsto no paragrafo segundo o persoal funcionario de subescalas do subgrupo de
clasificacion profesional C1 podera acceder a provision temporal de postos de traballo

subgrupo A2, sempre que cumpra cos requisitos establecidos neste apartado terceiro.
CUARTO. Nomeamento

Ao persoal que pase a ocupar un posto de traballo nas condicions determinadas no presente
acordo se lle nomeara funcionario interino e sera declarado en situacion de excedencia
voluntaria por nomeamento provisional noutra escala ou subescala da Universidade de Vigo,
con reserva do posto de traballo de orixe do cal sexa titular por un periodo maximo de tres

anos.

Malia isto, dito periodo podera ser obxecto de prorroga para o caso de que o posto

desempenado fose obxecto de convocatoria en tramite, ata o remate do proceso selectivo.

QUINTO. Orde de prelacién dos chamamentos para a cobertura temporal de postos de

traballo

De conformidade coa normativa vixente e os acordos adoitados entre os representantes dos

traballadores e os 6rganos de direccion da Universidade de Vigo, os postos de traballo de

necesaria cobertura con caracter temporal se proveran consonte a seguinte orde de prelacion:

1. Comision de servicios entre o persoal da mesma escala ou subescala.

2. Persoal que figure nas listas de acceso interno pola orde de prelaciéon que corresponda.

3. Aspirantes das listas de agarda pola orde de prelacion que corresponda de
conformidade co establecido na Resolucién do 31 de marzo de 2009, pola que se
publicou o Acordo sobre seleccion temporal, acceso interno e adscricion provisional do
persoal de administraciéon e servizos desta universidade, e os acordos ditados no seu

desenvolvemento.
DISPOSICION ADICIONAL

O presente acordo non obsta a aplicacion do Acordo para o nomeamento provisional do PAS
funcionario nun grupo ou subgrupo superior de 3 de outubro de 2018, para os casos

establecidos no seu ambito de aplicacion.

Vigo, 24 de maio de 2024

A Xerenta O Presidente da Comision Unitaria de
Negociacién do PAS

Yolanda Trinidad Lemes Romero Xoan Manuel Cebro Rodriguez
(asinado dixitalmente) (asinado dixitalmente)

Fi rmado por CEBRO
RODRI GUEZ XOAN
MANUEL -

Visto e Prace
O Reitor
Manuel J. Reigosa Roger

(asinado dixitalmente)

